
BORRADOR DA ACTA DA SESIÓN EXTRAORDINARIA DO PLENO DO CONCELLO
DA  LARACHA  CELEBRADA  O  DÍA  23  DE  ABRIL  DE  2025.  (EXPEDIENTE
2025/G010/000005).

ASISTENTES:

Alcalde-Presidente:
D. José Manuel López Varela (PP)

Concelleiros/as:
D. José Ramón Martínez Barbeito (PP)
Dna. Patricia María Bello Canedo (PP)
Dna.  Mª del Rocío López Rey  (PP)
D. Pablo Cambón Bértoa (PP)
D. José Alberto Blanco Veiga (PP)
Dna .Mª Almudena Martínez Pérez (PP)
Dna. Verónica Pérez Verdía (PP)
D. Juan Carlos Amado Collazo (PP)
Dna. Ana Belén Rodríguez Vilas (PP)
D. Manuel García Montes (PP)
Dna. Cristina Vieites Calvo. (PP).
Dna. Carolina Castiñeiras Brandón. (BNG)
D. Xosé Mª Cotelo Freire (BNG)
D. David Antonio Bermúdez Lamas (BNG)
Dna. Inés Ramos López. (PSOE).
D. José Suárez García. (PSOE). 

O Secretario:
D. Miguel Piñeiro Souto

O  Interventor:
D. Eduardo Mera Rico

No  salón  de  plenos  do  Concello  da  Laracha,
sendo as 13:32 horas do 23 de abril  de 2025,
reuníronse previa convocatoria,  en legal forma
practicada, os concelleiros e concelleiras que se
relacionan, baixo a Presidencia do Sr. Alcalde
José  Manuel  López  Varela,  ao  obxecto  de
celebrar  sesión  extraordinaria  e  pública,  en
primeira  convocatoria.  En  cumprimento  do
disposto  no  artigo  38  do  Regulamento  de
organización, funcionamento e réxime xurídico
das  corporacións  locais,  aprobado  polo  Real
Decreto 2568/86 do 28 de novembro.

Foron asistidos polo secretario e  o interventor
municipais

 

Comprobado que se da o quórum legalmente esixido para a válida celebración da sesión, segundo o
disposto  no artigo  90 do Regulamento  de  organización,   funcionamento e  réxime xurídico das
entidades locais, aprobado por R.D. 2568/1986, de 28 de novembro, a Presidencia declara aberta a
sesión, procedéndose a tratar os asuntos incluídos na orde do día.

1.- PLAN ECONÓMICO FINANCEIRO SEN MEDIDAS EXERCICIOS 2025-2026.

Dáse lectura ao ditame da Comisión Informativa Permanente de Asuntos Económicos Facenda e
Especial de Contas, celebrada o 15/04/2025, que se transcribe no seu literal:

“PROPOSTA DE ALCALDÍA

O  interventor  do  Concello  emitiu  o  pasado  26  de  marzo  de  2025  informe  de  Avaliación  do
cumprimento dos obxectivos de estabilidade orzamentaria na Liquidación do Orzamento de 2024,
no cal se conclúe: 

“A Liquidación do Orzamento do exercicio 2024 non da cumprimento ao obxectivo de estabilidade
orzamentaria nin á regra de gasto.  Polo tanto,  en aplicación do artigo 21.1 da Lei  Orgánica
2/2012, de 27 de abril, de Estabilidade Orzamentaria e Sostibilidade Financeira, o concello debe
formular  un  Plan  Económico  Financeiro  que  permita,  no  ano  en  curso  e  no  seguinte,  o
cumprimento dos obxectivos de estabilidade orzamentaria e da regra de gasto. Dito Plan conterá,
cando menos, a información detallada no artigo 21.2 da citada Lei Orgánica, de acordo co artigo
23 da mesma norma, deberá ser presentado ante o Pleno do Concello no prazo máximo dun mes
dende que se constatan os incumprimentos, e aprobado por dito órgano no prazo máximo de dous
meses dende a súa presentación”

Acompáñase  a  presente  proposta  o  documento  “PLAN  ECONÓMICO  FINANCEIRO  SEN
MEDIDAS TRAS A APROBACIÓN DA LIQUIDACIÓN ORZAMENTARIA DE 2024” 

O Plan axústase ao determinado nos artigos 19,20 e 21 da Lei Orgánica 2/2012, de 27 de abril, de
Estabilidade  Orzamentaria  e  Sostenibilidade  Financeira,  así  como  tamén  ao  disposto  no  Real
Decreto 1463/2007, de 2 de novembro, na parte que é de aplicación ás entidades locais. 

Consta informe do interventor do Concello sobre o Plan Económico Financeiro.

Á vista dos antecedentes, PROPOÑO ao Pleno da Corporación:

PRIMEIRO: Aprobar o Plan económico-financeiro do Concello de A Laracha,  nos termos que
constan no documento anexo que se considera parte integrante do presente acordo.

SEGUNDO: Dar traslado do presente acordo á Intervención municipal, ao órgano competente da
Comunidade Autónoma que exerce a tutela  financeira  das entidades  locais  (Dirección Xeral  de
Política financeira, Tesouro e Fondos Europeos da Consellería de Facenda da Xunta de Galicia), así
como ao Ministerio de Facenda a través da plataforma habilitada na Oficina Virtual de Entidades
Locais para a remisión dos plans.

TERCEIRO: Levar  a  cabo  a  publicación  deste  plan  seguindo  as  mesmas  normas  que  as  que
resultan de aplicación para os Orzamentos das entidades locais, mediante un anuncio no Boletín
Oficial da Provincia da Coruña.

PLAN  ECONÓMICO  FINANCEIRO  SEN  MEDIDAS  TRAS  A  APROBACIÓN  DA
LIQUIDACIÓN ORZAMENTARIA DE 2024
Vixencia do PEF: 2025/2026
Resolución da Liquidación de data: 27/03/2025
Resultado:  Incumprimento  do  obxectivo  de  estabilidade  orzamentaria  e  incumprimento
daregra de gasto
Xustificación: Utilización do Remanente Líquido de Tesourería para Gastos Xerais
Órgano competente: Pleno da corporación
Por Resolución da Alcaldía de data 27/03/2025, foi aprobada a Liquidación do Orzamento do ano
2024, despois de que o 26/06/2025 fora emitido polo Interventor Xeral do Concello informe sobre o
asunto “Avaliación do cumprimento dos obxectivos de estabilidade orzamentaria na Liquidación do
Orzamento  de  2024”,  no  que  se  conclúe  o  incumprimento  co  obxectivo  de  estabilidade
orzamentaria, presentando unha situación de necesidade de financiamento, e o incumprimento da
regra de gasto no exercicio 2024. 

De  acordo  co  previsto  no  artigo  21  da  Lei  Orgánica  2/2012,  de  27  de  abril,  de  Estabilidade
Orzamentaria e Sostibilidade Financeira, procede a aprobación dun Plan Económico Financeiro que
conterá como mínimo seguinte información: 

a. Causas do incumprimento da regra de gasto.

b. Previsións tendenciais de gastos e ingresos baixo o suposto de que non se producen cambios
nas políticas fiscais e de gastos.

c. Descrición, cuantificación e calendario de aplicación das medidas incluídas no plan. 

d. Previsión das variables económicas e orzamentarias das que parte o plan, en consonancia co
Informe que acompaña á fixación dos obxectivos de estabilidade e débeda pública.

e. Unha análise de sensibilidade considerando escenarios alternativos

Á vista dos antecedentes fórmase a proposta de Plan Económico Financeiro SEN MEDIDAS que
equilibra a situación coxuntural xerada no ano 2024. 

I.- Causa do incumprimento do obxectivo de estabilidade orzamentaria e da regra de gasto:
Gasto financiado con Remanente Líquido de Tesourería para Gastos Xerais.

O Concello da Larachautilizou durante o exercicio 2024 Remanente Líquido de Tesourería para
Gastos  Xerais  (RLTGX)  resultante  da  súa  liquidación  orzamentaria  de  2023  para  financiar
modificacións orzamentarias que supuxeron o recoñecemento de obrigas nos capítulos 1 a 7dos seus

3

C
V
D
:
 
W
2
l
Z
i
K
U
V
b
h
s
G
C
F
7
0
2
T
V
i
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.



orzamentos de gastos. Esta utilización do RLTGX ten as seguintes consecuencias:

 En relación ao cumprimento do obxectivo de estabilidade orzamentaria, minora o superávit
orzamentario, xa que non se compensa co recoñecemento de dereitos nos capítulos 1 a 7 de
ingresos.

 En relación ao cumprimento da regra de gasto, aumenta o gasto computable, xa que esas
obrigas recoñecidasdeben terse en conta como tal a efectos do cálculo do cumprimento do
límite de gasto non financeiro.

A  magnitude  do  RLTGX,  así  como  a  súa  utilización  como  fonte  de  financiamento  para
modificacións orzamentarias, están reguladas e permitidas especificamente na normativa reguladora
das facendas locais. Precisamente por tratarse dunha magnitude que unicamente existe no ámbito
local,  as  especialidades  do  seu  tratamento  orzamentario  e  contable  non  están  recollidas  no
desenvolvemento da normativa reguladora da estabilidade orzamentaria, na que os cálculos se levan
a cabo en termos de contabilidade nacional.

En calquera caso, a utilización do RLTGX xerado nun exercicio para o financiamento de gastos no
seguinte exercicio non pode ser considerada como unha característica estrutural, senón como unha
situación coxuntural na que, existindo ese aforro xerado no exercicio que se pecha, se utiliza ese
recurso.  Pero non é  obrigatorio,  nin  ten  por  que  suceder  todos  os  anos,  e,  sobre todo,  non se
producirá sempre na mesma contía.

Concretamente no ano 2024, e segundo se detalla no informe emitido polo Interventor Xeral do
Concello o 26 de marzo sobre o asunto “Liquidación do Orzamento de 2024 do Concello de A
Laracha”,  as  obrigas  recoñecidas  nos  capítulos  1  a  7  financiadas  co  Remanente  Líquido  de
Tesourería para gastos xerais ascenderon a 1.788.748,39 euros. 

Deste modo, no caso de que non se tivese utilizado o RLTGX como fonte de financiamento de
modificacións orzamentarias que derivaron no posterior recoñecemento de obrigas nos capítulos de
gasto non financeiro:

 Respecto á estabilidade orzamentaria, en lugar de producirse unha situación de necesidade
de  financiamento  por  importe  de  -875.783,41  euros,  teríase  producido  un  superávit  de
912.964,98 euros, cumpríndose así co obxectivo de estabilidade orzamentaria.

 Respecto á regra de gasto, o gasto computable tería sido de 6.388.269,23 euros, en lugar
de8.177.017,53 euros, de modo que se tería cumprido co límite de gasto de 7.908.467,78
euros.

Queda acreditado que os incumprimentos do obxectivo de estabilidade orzamentaria e da regra de
gasto teñen causa na utilización do RLTGX de 2023 para financiar obrigas recoñecidas en 2024, xa

que de non acontecer, a Entidade tería cumprido con ambos parámetros. 
II. Previsións tendenciais de gastos e ingresos
II.A.- Previsións de regra de gasto
II.A.1.- Regra de gasto ano 2025
Debe partirse de que, unha vez coñecido o gasto computable axustado que se realizou efectivamente
en  2024,  8.177.017,53  euros,  pode  calcularse  cal  é  o  límite  de  gasto  para  o  exercicio  2025,
aplicando a taxa de variación do 3,2%, resultante do Acordo do Consello de Ministros de 16 de
xulloo de 2024 que aprobou os obxectivos de estabilidade orzamentaria e débeda pública para o
período 2025-2027, de modo que o límite de gasto para 2025 será de 8.438.682,09 euros.

Á vista da porcentaxe media de execución orzamentaria  dos últimos tres exercicios,  que foi do
74,5%, e tendo en conta a previsión de gastos dos capítulos 1 a 7 do Orzamento Xeral do Concello
para 2025 (10.790.898,99 euros), prevese que as obrigas recoñecidas netas de gasto non financeiro
computable a efectos de regra de gasto a 31 de decembro de 2025 estean por debaixo dese límite de
gasto, ascendendo a 8.039.219,74. Mais aínda tendo en conta que dese montante total de obrigas
deberán  descontarse  aquelas  que  estean  financiadas  con  fondos  finalistas  procedentes  de
administracións públicas, e que se estiman, prudentemente, en 2.000.000,00 €, polo que o gasto
computable  previsto  ascendería  a  6.039.219,74  euros.  Deste  modo,  quedaría  marxe  para  a
utilización  do RLTGX resultante  da  liquidación  o  exercicio  2025 para  financiar  modificacións
orzamentarias en 2025. 

Base  Gasto
computable
2024

Taxa
referencia
2019

Límite  regra
gasto 2025

Gasto  computable
liquidación 2025

Cumprimento  /
incumprimento
regra gasto

8.177.017,53 2,7% 8.438.682,09 2.399.462,35

II.A.2.- Regra de gasto ano 2026

O  límite  de  gasto  para  o  exercicio  2026  calcúlase  aplicando  ao  gasto  previsto  para  2025
(6.039.219,74 euros), a taxa de variación do 3,3 %, resultante do Acordo do Consello de ministros
de 16 de xullo de 2024, e será de 6.238.513,99 euros.

A previsión de obrigas recoñecidas netas para 2026 establécese igualmente para esgotar o límite de
gasto resultante para ese ano, contando coa posibilidade de utilizar o posible Remanente Líquido de
Tesourería para Gastos Xerais que resulte da liquidación do exercicio 2025.

Base  Gasto
computable
2025

Taxa
referencia
2026

Límite  regra
gasto 2026

Gasto  computable
liquidación 2026

Cumprimento  /
incumprimento
regra gasto

6.039.219,74 2,8% 6.238.513,99 8.513,99

II.B.- Previsións de estabilidade orzamentaria
II.B.1.- Estabilidade orzamentaria ano 2025
A previsión de dereitos recoñecidos netos a 31/12/2025 efectúase, aplicando criterios de prudencia,
en  termos  constantes  cos  dereitos  recoñecidos  netos  en  ingresos  non  financeiros  en  2024,  en
11.705.295,23 euros.

Tendo en conta a estimación de obrigas recoñecidas netas de gasto computable do apartado anterior
a 31/12/2025, pero incluíndo no mesmo as obrigas financiadas con fondos finalistas, que si que
computan a efectos de estabilidade orzamentaria, prevese un cumprimento holgado do obxectivo de
estabilidade orzamentaria, que permitiría o uso do RLTGX resultante da liquidación de 2024 para
financiar modificacións orzamentarias durante 2025: 

Ingresos  non
financeiros
previstos 2025

Gastos  non
financeiros
previstos 2025

Axustes
propia
entidade

Axustes  por
operacións
internas

Capacidade/
necesidade
financiamento
prevista 2025

3.666.075,49

II.B.2.- Estabilidade orzamentaria ano 2026

Cunha previsión de recoñecemento de dereitos prudente, que se mantén en termos constantes, e
incrementando a previsión de recoñecemento de obrigas, en coherencia co límite de gasto, nun 3,3
%,  e  incluíndo  tamén  as  obrigas  financiadas  con  fondos  finalistas,  prevese  o  cumprimento  do
obxectivo de estabilidade orzamentaria, deixando marxe para utilizar o posible Remanente Líquido
de Tesourería para Gastos Xerais que resulte da liquidación do exercicio 2025: 

Ingresos  non
financeiros

Gastos  non
financeiros

Axustes
propia
entidade

Axustes  por
operacións
internas

Capacidade/
necesidade
financiamento

3.475.295,23

III. Medidas

Á vista de todo o exposto, debe concluírse que o Concello da Laracha debe presentar e aprobar un
Plan Económico Financeiro de cumprimento formal, sen medidas.

A recuperación dos obxectivos de estabilidade orzamentaria e o cumprimento da regra de gasto,

6

C
V
D
:
 
W
2
l
Z
i
K
U
V
b
h
s
G
C
F
7
0
2
T
V
i
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.



incumpridos  pola  utilización  do remanente  de  tesourería,  lograríase  coa  simple  aprobación  dos
orzamentos dos dous exercicios afectados polo Plan en situación de equilibrio orzamentario, como
xa sucedeu co orzamento de 2025, e contemplando un gasto dentro do límite de variación de gasto
computable,  sen  necesidade  de  ningunha  medida  estrutural,  dada  a  natureza  do  remanente  de
tesourería no ámbito da administración local. 

Dentro  dese  marco  dos  orzamentos  aprobados,  deberá  vixiarse  a  execución  dos  mesmos,
especialmente  nas  modificacións  orzamentarias  que  se  leven  a  cabo  utilizando  para  o  seu
financiamento Remanente Líquido de Tesourería para Gastos Xerais.”

Sen  intervencións,  sométese  a  proposta  a  votación,  quedando  DITAMINADA
FAVORABLEMENTE en todos os seus termos a proposta transcrita, por UNANIMIDADE dos
concelleiros e concelleiras presentes: do grupo municipal do PP (7): D. Manuel García Montes, D.
José Alberto Blanco Veiga, Dna. María Almudena Martínez Pérez, Dna. Verónica Pérez Verdía, D.
Juan Carlos Amado Collazo,  Dna.  Cristina Vieites Calvo, Dna. Ana Belén Rodríguez Vilas;   do
grupo municipal de BNG (2): Dna. Carolina Castiñeiras Brandón, D. Xosé María Cotelo”

A Presidencia abre a quenda para o debate:

A voceira do PSOE, Inés Ramos López, fai a seguinte exposición:

“O  documento  que  se  nos  presenta  hoxe  é,  en  esencia,  un  Plan  Económico  Financeiro  de
cumprimento formal, sen medidas concretas, elaborado como consecuencia do incumprimento da
regra  de  gasto  e  do  obxectivo  de  estabilidade  orzamentaria  na  liquidación  de  2024.  Un
incumprimento que, como se recoñece expresamente, vén provocado pola utilización do remanente
líquido de tesourería para financiar gasto non financeiro, é dicir, modificacións orzamentarias ao
longo do ano. 

É importante lembrar que o uso do remanente é legal e, en moitas ocasións, útil para executar
investimentos, pero tamén é certo que, cando se recorre de maneira frecuente e sen planificación
suficiente, pode acabar comprometendo o equilibrio financeiro a medio prazo. 

Neste contexto,  entendemos que o feito  de que se trate dun plan “sen medidas” reflicte  que o
goberno municipal  considera que o desequilibrio foi  algo puntual.  Porén, dende o noso grupo
consideramos imprescindible que se aplique un maior control na execución do orzamento e nas
futuras  modificacións,  especialmente  cando  se  empregan  recursos  extraordinarios  como  o
remanente de tesourería. 

Por tanto, o noso voto neste punto será a favor, mantendo unha actitude construtiva pero tamén
vixiante, co obxectivo de que se cumpra rigorosamente cos límites marcados pola normativa e se
garanta a estabilidade financeira real do Concello.”

Toma a palabra Carolina Castiñeiras Brandón, voceira do BNG, indica que o sentido do voto será a
favor. Non coinciden co argumento da concelleira do PSOE,  pois dende o BNG sempre estiveron
en  contra  da  regra  de  gasto.  Esta  foi  implantada  nuns  momentos  de  crise  económica,  que
afortunadamente quedaron afastados. Foron directrices  da Unión Europea e do goberno central,
disto xa pasaron varios gobernos, de diferente cor, e sempre estiveron en contra. Pensan que un
concello solvente ten que poder utilizar  os cartos para as necesidades da veciñanza,  polo tanto
debería desaparecer. 

Intervén o alcalde, di que está totalmente de acordo ca voceira do BNG.  Afirma que sendo fondos
que están dispoñibles para poder utilizalos en obras e servizos, para os veciños, deberían poder
empregarse sen problemas, tanto de estabilidade orzamentaria como da regra de gasto.

Sen máis intervencións, sométese o ditame a votación, quedando aprobado o ditame transcrito cos
seus acordos, por UNANIMIDADE dos concelleiros e concelleiras presentes: do grupo municipal
do PP (12): D. José Manuel López Varela, D. José Ramón Martínez Barbeito, Dna. Patricia María
Bello Canedo, Dna. Mª del Rocío López Rey, D. Pablo Cambón Bértoa, D. José Alberto Blanco
Veiga, Dna Mª Almudena Martínez Pérez, Dna. Verónica Pérez Verdía,  D. Juan Carlos Amado
Collazo, Dna. Ana Belén Rodríguez Vilas, D. Manuel García Montes, Dna. Cristina Vieites Calvo;
do grupo municipal do BNG (3): Dna. Carolina Castiñeiras Brandón, D. Xosé Mª Cotelo Freire, D.
David Antonio Bermúdez Lamas; do grupo municipal do PSOE (2): Dna. Inés Ramos López, D.
José Suárez García.

2.-  APROBACIÓN INICIAL  EXPEDIENTE  DE  CRÉDITO  EXTRAORDINARIO-
SUPLEMENTO DE CRÉDITO 01-2025.

Dáse lectura ao ditame da Comisión Informativa Permanente de Asuntos Económicos Facenda e
Especial de Contas, celebrada o 15/04/2025, que se transcribe no seu literal:

“PROPOSTA  DE  ACORDO  APROBACIÓN  INICIAL  EXPEDIENTE  DE  CRÉDITO

EXTRAORDINARIO-SUPLMENTO DE CRÉDITO 01-2025

PRIMEIRO.  - Aprobar  inicialmente  o  expediente  de  modificación  de  créditos  (crédito
extraordinario-suplemento de crédito 01-2025), considerando que se trata de necesidades urxentes e
inaprazables, e tendo en conta a Liquidación do Orzamento do Concello do ano 2024 da que resulta
un  Remanente  de  Tesourería  para  Gastos  Xerais  positivo  co  que  se  financia  a  modificación,
acrecentando  en  680.980.56  euros  e  dotando  de  crédito  por  50.510,50  euros  nas  aplicacións
orzamentarias que se detallan:

SEGUNDO.- Someter a información pública polo prazo de 15 días hábiles o expediente mediante a
9

SUPLEMENTO DE CRÉDITO 
 

APLICACIÓN INCREMENTO 
PROPOSTO (€) 

DESCRICIÓN 

151 22706 25.000,00 Urbanismo, estudos e traballos técnicos 
165 21300 13.111,56 Alumeado público, reparación, mantemento e conservación 
170 61900 11.750,00 Medio Ambiente, investimentos de reposición 
1532 60900 6.000,00 Vías públicas, investimentos novos 
1532 61900 41.000,00 Vías públicas, investimentos de reposición 
1621 22706 4.619,00 Recollida de residuos, estudos e traballos técnicos 
231 22706 8.000,00 Asistencia social primaria, estudos e traballos técnicos 
231 62300 12.000,00 Asistencia social primaria, adquisición de maquinaria 
327 22609 91.000,00 Fomento da participación cidadá, actividades 
334 22609 15.000,00 Promoción cultural, actividades 
342 22609 4.500,00 Instalacións deportivas, actividades 
342 63200 215.000,00 Instalacións deportivas, investimentos de reposición 
3321 22609 1.000,00 Bibliotecas, activdades 
433 48900 50.000,00 Desenvolvemento empresarial, transferencias 
453 21000 30.000,00 Estradas, reparación e mantemento 
453 61900 126.000,00 Estradas, investimentos de reposición 
933 63200 27.000,00 Xestión do patrimonio, investimentos de reposición 

  TOTAL SUPLEMENTO DE CRÉDITO…….……….680.980,56 € 
CRÉDITO EXTRAORDINARIO 
 
APLICACIÓN INCREMENTO 

PROPOSTO (€) 
DESCRICIÓN 

161 60900 5.000,00 Saneamento, investimentos novos 
1621 22709 4.510,50 Recollida de residuos, traballos realizados por outras empresas 
3232 22609 6.000,00 Centros docentes primaria, actividades 
432 22709 13.000,00 Promoción turísitca, traballos realizados por outras empresas 
933 62200 22.000,00 Xestión do patrimonio, investimentos novos 

  TOTAL CRÉDITO EXTRAORDINARIO…….……50.510,50 € 
 

FONTES DE FINANCIAMENTO:  

REMANENTE LÍQUIDO DE TESOURERÍA PARA GASTOS XERAIS: ................731.491,06 € 

publicación de anuncio no Boletín Oficial da Provincia e no taboleiro de anuncios da Corporación.

TERCEIRO.- Aprobar con carácter definitivo, sen necesidade de novo acordo plenario, o referido 
expediente se contra o mesmo non se presentasen reclamacións durante o período de exposición 
pública.

CUARTO.- Publicar  un  resumo  do  Orzamento  a  nivel  de  capítulos,  unha  vez  aprobada  a
modificación  de  créditos,  no  Boletín  Oficial  da  Provincia  e  no  taboleiro  de  anuncios  da
Corporación, con ofrecemento dos recursos que en Dereito procedan.
QUINTO.- Remitir copia do expediente á Administración do Estado, así como á Xunta de Galicia
para o seu coñecemento e efectos oportunos

Sen  intervencións,  sométese  a  proposta  a  votación,  quedando  DITAMINADA
FAVORABLEMENTE en todos os seus termos a proposta transcrita, por UNANIMIDADE dos
concelleiros e concelleiras presentes: do grupo municipal do PP (7): D. Manuel García Montes, D.
José Alberto Blanco Veiga, Dna. María Almudena Martínez Pérez, Dna. Verónica Pérez Verdía, D.
Juan Carlos Amado Collazo,  Dna.  Cristina Vieites Calvo, Dna. Ana Belén Rodríguez Vilas;   do
grupo municipal de BNG (2): Dna. Carolina Castiñeiras Brandón, D. Xosé María Cotelo”

A Presidencia abre a quenda para o debate:

A voceira do PSOE, Inés Ramos López, fai a seguinte exposición:

“A  proposta  de  modificación  orzamentaria  que  se  presenta  recolle  diversas  actuacións  que
consideramos necesarias e que, en parte, poden mellorar servizos e actividades para a cidadanía.
Non obstante, cremos que segue habendo unha importante marxe de mellora no que respecta á
distribución  dos  investimentos  e  á  atención  a  certas  necesidades  estruturais  que  seguen  sen
resposta. 

Falamos, por exemplo, de servizos básicos como o saneamento, o abastecemento de auga ou o
acondicionamento de espazos públicos, que seguen sen chegar a moitas zonas do concello e que a
veciñanza leva tempo demandando. En concreto, podemos citar lugares como o Loureiro (Coiro),
Guilfoi, Meáns, Bustelo, … Actuacións coma estas deberían ocupar un lugar prioritario á hora de
establecer as modificacións orzamentarias, por seren fundamentais para a calidade de vida e para
garantir unha mellor igualdade de acceso aos servizos municipais._

Tamén queremos sinalar que,  sendo esta modificación orzamentaria tan ampla e producíndose
pouco  despois  da  aprobación  do  orzamento  anual,  cómpre  mellorar  a  previsión  inicial  e
anticiparse mellor ás necesidades reais do concello.

Por todo isto, a nosa postura neste punto será de apoio, entendendo que hai elementos positivos,
pero sen deixar de poñer o foco en todo o que queda por facer.  Seguiremos atentos para que
futuras modificacións inclúan tamén actuacións que leven solucións a zonas onde a dotación de
servizos aínda é claramente insuficiente.”

Intervén  o  alcalde,  quere  resaltar  que  os  medios  nunca  son  suficientes.   Gustaríalle  que  as
necesidades  dos  distintos  apartados,  foran  cubertas  cos  fondos  que  hai.  Tratan  de  reforzar  os
servicios  mais  necesarios,  e  a  aportación que ten que facer  o  concello  aos distintos  programas
doutras administracións. Referente ao tema de saneamento e abastecemento, indica que son obras
de moito importe,  e vanse metendo segundo haxa orzamento,  como a obra que van licitar  nos
próximos días, do saneamento do núcleo da Botica, onde tamén  hai unha aportación autonómica
para  poder  facer  a  actuación.  Continúa  dicindo  que  hai  que  reforzar  os  servizos  que  están  en
marcha, e outros novos, e sobre todo as distintas aportacións do concello. Finalmente destaca a obra
que se vai facer na piscina, nunha primeira parte pediuse unha subvención, e a seguinte fase seria a
instalación de placas fotovoltaicas.

Toma a palabra Carolina Castiñeiras Brandón, voceira do BNG, comenta que votarán a favor. As
necesidades son maiores do que se pode ir facendo. Referente o tema da piscina, xa comentado na
Comisión  Informativa,  parece  ser  que  as  obras  a  realizar  na  cuberta  foron  bastante  máis
importantes.

Responde o alcalde que o ano pasado na piscina, fixeron unhas actuacións moi potentes, pero hai
que seguir investindo. Unha vez resolto o tema da obra, vaise sacar unha nova concesión. 

Sen máis intervencións, sométese o ditame a votación, quedando aprobado o ditame transcrito cos
seus acordos, por UNANIMIDADE dos concelleiros e concelleiras presentes: do grupo municipal
do PP (12): D. José Manuel López Varela, D. José Ramón Martínez Barbeito, Dna. Patricia María
Bello Canedo, Dna. Mª del Rocío López Rey, D. Pablo Cambón Bértoa, D. José Alberto Blanco
Veiga, Dna Mª Almudena Martínez Pérez, Dna. Verónica Pérez Verdía , D. Juan Carlos Amado
Collazo, Dna. Ana Belén Rodríguez Vilas, D. Manuel García Montes, Dna. Cristina Vieites Calvo;
do grupo municipal do BNG (3): Dna. Carolina Castiñeiras Brandón, D. Xosé Mª Cotelo Freire, D.
David Antonio Bermúdez Lamas; do grupo municipal do PSOE (2): Dna. Inés Ramos López, D.
José Suárez García.

3.- DAR CONTA DECRETO Nº 282/2025: LIQUIDACIÓN DO ORZAMENTO XERAL DO

CONCELLO DA LARACHA ANO 2024.

Dáse conta do decreto nº 282/2025 que se transcribe no seu literal:

ASUNTO: LIQUIDACIÓN ORZAMENTO 2024

EXPEDIENTE: 2025/T019/000001 

Examinado o expediente de liquidación do Orzamento do exercicio económico de 2024, vistos os
Informes de Intervención de data de hoxe acerca de dito expediente, vistos os artigos 191 a 193 do
Real Decreto Lexislativo 2/2004 polo que se aproba o Texto Refundido da Lei Reguladora das
Facendas Locais, en relación cos artigos 89 a 105 do Real Decreto 500/1990, de 20 de abril, que
desenvolve a devandita Lei en materia orzamentaria, RESOLVO:

PRIMEIRO.- Aprobar a liquidación do Orzamento municipal correspondente ó exercicio 
económico de 2024, co seguinte resultado orzamentario:

1.-Dereitos recoñecidos netos (1.a + 1.b + 1.c).............................................12.305.295,23 € 

1.a.- Operacións non financeiras (1.a.1 + 1.a.2)………………….…....11.705.295,23 €

1.a.1.- Operacións correntes (Cap. 1 a 5)………...……….…....10.935.690,48 €

1.a.2.- Operacións de capital (Cap. 6 e 7).......................…..……..769.604,75 €

1.b.- Activos financeiros ……………………………………………….…............0,00 €

1.c.- Pasivos financeiros ……………………………………………….....600.000,00 €

2.-Obrigas recoñecidas netas (2.a + 2.b + 2.c)..............................................13.178.097,53 €

2.a.- Operacións non financeiras (2.a.1 + 2.a.2)…………… ….……...13.088.996,52 €

2.a.1.- Operacións correntes (Cap. 1 a 5)………………...…….10.300.184,36 €

2.a.2.- Operacións de capital (Cap. 6 e 7)………........................2.788.812,16 €

2.b.- Activos financeiros …………………………………………………............0,00 €

2.c.- Pasivos financeiros …………………………………………………...89.101,01 €

3.-Resultado orzamentario(1-2)...................................................................... -872.802,30 € 

4.- Axustes:

4.a.- Obrigas recoñecidas financiadas con remanente para gastos xerais.1.788.748,39 €

4.b.- Desviacións de financiamento negativas do exercicio ..................1.770.103,22 €

4.c.- Desviacións de financiamento positivas do exercicio …………......902.167,58 €

8.- RESULTADO ORZAMENTARIO AXUSTADO (3 + 4.a + 4.b - 4.c)....1.784.634,49 €

SEGUNDO.- Aprobar o seguinte estado de Remanente de Tesourería:

Debedores pendentes de cobro en fin de exercicio:.............................................286.554,93 €

De orzamento de ingresos, orzamento corrente: 37.150,54 €

De orzamento de ingresos, orzamentos pechados: 18.611,92 €

Doutras operacións non orzamentarias: 230.792,47 €

Acredores pendentes de pago en fin de exercicio: .............................................247.599,87 €

De orzamento de gastos, orzamento corrente: 3.879,36 €

De orzamento de gastos, orzamentos pechados: 0,00 €

De outras operacións non orzamentarias: 243.720,51 € 

Partidas pendentes de aplicación...........................................................................14.865,67 €

- Ingresos pendentes de aplicación definitiva: 5.760,08 €

+ Pagos pendentes de aplicación definitiva: 20.625,75 €

Fondos líquidos na tesourería a fin de exercicio: …………………………..…2.958.052,70 €
13

C
V
D
:
 
W
2
l
Z
i
K
U
V
b
h
s
G
C
F
7
0
2
T
V
i
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.



REMANENTE DE TESOURERÍA TOTAL.................................................. ...3.011.873,43 €

Saldos de dubidoso cobro ……………………………………..………….……....16.289,57 €

Exceso de financiamento afectado…………………………………….………...1.841.789,60 €

REMANENTE DE TESOURERÍA PARA GASTOS XERAIS…………...….1.153.794,26 €

TERCEIRO.- Dar conta ó Pleno da presente Resolución na primeira sesión que se celebre.

CUARTO.- Remitir copia da Liquidación do Orzamento de 2024 á Administración do Estado e da
Comunidade Autónoma.”

Os concelleiros e concelleiras presentes TOMÁN RAZÓN

REMATE DA SESIÓN
Non sendo outro o obxecto da sesión e non habendo máis asuntos a tratar, sendo as 13:41 horas do
día xa expresado, o Sr. Presidente levanta a sesión. Autorízase esta acta coas sinaturas dixitais do
alcalde e do secretario, que dá fe.

